
जिसका उत्‍तर 01 जनवरी, 2018 को दिया जाना है ।
.....
प्रधान मंत्री कृषि सिंचाई योजना के तहत तेलंगाना को निधि  जारी करना
1600. श्री धर्मपुरी श्रीनिवास: 
क्या जल संसाधन, नदी विकास और गंगा संरक्षण मंत्री यह बताने की कृपा करेंगे कि: 
(क) 
क्या सरकार ने प्रधान मंत्री कृषि सिंचाई योजना (पीएमकेएसवाई) के तहत तेलंगाना को निधि जारी करने का निर्णय लिया है और यदि हां, तो तत्‍संबंधी ब्यौरा क्या है; 
(ख) 
प्रत्येक परियोजना के लिए कितनी निधि जारी की जा रही है और यह निधि कब तक जारी कर दी जाएगी; 
(ग) 
इस संबंध में तेलंगाना सरकार द्वारा दिए गए प्रस्तावों और केन्द्रीय सरकार द्वारा स्वीकार किए गए प्रस्तावों का ब्यौरा क्या है; और 
(घ) 
क्या इसमें कोई अन्तर है और यदि हां, तो तत्‍संबंधी ब्यौरा क्या है और इसके क्या कारण हैं?
उत्‍तर
जल संसाधन, नदी विकास और गंगा संरक्षण एवं संसदीय कार्य राज्‍य मंत्री (श्री अर्जुन राम मेघवाल)
(क) से (घ) तेलंगाना राज्‍य के साथ परामर्श से दिसम्‍बर, 2019 तक चरणवार रूप में कार्य पूरा करने हेतु तेलंगाना राज्‍य में एआईबीपी के तहत 11 चल रही परियोजनाओं की पहचान की गई है। वर्ष 2016-17 के दौरान इस स्‍कीम के तहत केन्‍द्रीय सहायता के लिए 6 परियोजनाएं पात्र पाई गई और स्‍कीम के दिशा-निर्देशों के अनुसार 547.625 करोड़ रूपए की केन्‍द्रीय सहायता जारी की गई थी।
वर्ष 2017-18 के दौरान तेलंगाना सरकार ने दो परियोजनाओं अर्थात् राजीव भीमा लिफ्ट सिंचाई सकीम (आरबीएलआईएस) और श्री राम सागर परियोजना चरण-।। (एसआरएसपी-।।) के लिए केन्‍द्रीय सहायता संबंधी प्रस्‍ताव प्रस्‍तुत किए थे। राज्‍य द्वारा राजीव भीमा परियोजना की संशोधित लागत की फास्‍ट ट्रेक प्रपत्र स्‍वीकृति प्राप्‍त नहीं की गई है। इसलिए केन्‍द्रीय सहायता जारी नहीं की गई थी। तथापि, इस स्‍कीम के दिशा-निर्देशों के अनुसार एसआरएसपी-।। परियोजना को 13.242 करोड़ रूपए की केन्‍द्रीय सहायता जारी की गई थी।
इसके अतिरिक्‍त, मरम्‍मत, नवीकरण और पुनरूद्धार स्‍कीम के तहत वित्त वर्ष 2017-18 के दौरान मंत्रालय में तेलंगाना राज्‍य से 217 जल निकायों को शामिल करने वाले दो प्रस्‍ताव प्राप्‍त हुए हैं। आज की तारीख तक चालू वर्ष के दौरान तेलंगाना राज्‍य के लिए इस स्‍कीम के तहत 28.90 करोड़ रूपए की केन्‍द्रीय सहायता की स्‍वीकृति दी गई है। 
इसके अतिरिक्‍त, तेलंगाना राज्‍य के लिए चालू वर्ष के दौरान पीएमकेएसवाई के वाटर शेड विकास घटक के तहत 51.14 करोड़ रूपए की केन्‍द्रीय सहायता और पीएमकेएसवाई के प्रतिबूंद से अधिक फसल घटक के अंतर्गत 163 करोड़ रूपए की केन्‍द्रीय सहयता जारी की गई। 
****
